
Lukis Tu Paligabasan

Maaq dau gabasang tu bunun inigumisan a mananu tu malsisihal,
magei mapit’ia ka nii tu munba’av tinlukis, kan’anak a lukis mulumagq.
Magansiap dau amin lukis a mapababazbaz i bunun, anaak aipa masailang tu
isaq lumaq a uka’an lukis. Maaq a lumaq 1 galasun siin malsauqzanga, sia
dau qumisang tu lukis siin nii tu maluglug tu saanga mulumag. Magei
abugan a tastulumagq a, sia dau mabubulsuk lukis siin malulugluq tu saanga
kan’anak mulumagq.

Haiza tu tas’a ganian, kan’anak a lukisa munhaan bunun tu lumagq.
Haiza dau tatini binanau’az tupaun ngaan tu Uli, ilumaq aipa matitindun 1
paliqutan a, samugei maaq dau ka lukis a an’qalqal 1 is’uslun tu gaimangsut,
mindikla’in. mahau daingaz a binanau’aza, tupa ka binanau’aza tu,

“ Kama’aq amuu mulumagq ti tuu? Ipin amuu munata! Magei ikma’ia aam
lukisa na’anak aam siza! ” nii tu patalmadia, aminin a lukis sanmatilain
maisnahaan pipit’ai’an pasi’adas musugeis munba’av. Maaq a lukis amin
masu’nuq daingaz, binanau’az a anputusputusang babazbaz. Tupa aipa tu,
“Na azaq tuza amuu aii? Ipin amuu mudaan, na anaakin aam tinlukis!”

Antalam amin lukis a tu, “ Na maisnalaupaku aam

'7,

ni’in lunglunguan anaak munhaan bunun tu lumaq!” Tupa binanau’aza tu,
“ Ipin amuu mudaan aii ! Azaq in tuza amuu! Maqtu aam kan’anak

tinlukis! ” Tinsu’nuq amin a lukisa, matin’amin dau ka lukis, saang, haizang
dau ka kitda siin habul amin mainalumagq ta sasbai. maisnatudiipin, ni’in a
lukis lunglunguan sagna’an. Taunalagbingin, minsuma’in isiata mainaludun
gainanup tu bananaz, kalumaqin, saduu aipa inaita pipit’ai’an, uka san tas’a
lukis saduan, tingquza aipa, minliskin tu maviain a lukis tu ni’in kan’anak
mulumagq ti tu?

Tupaun istaa isiata binanau’az tu, makuaq tutuza tu? Titi’ti sia
binanau’az ta 1s’aang, ni’in niap tu na tukauq, mapising aipa na pitsabaqun.
Sisipulun istaa binanau’aza tu : “ Su’u ka qalmang kamazav mahau 1 lukis
ta, pagpun ni’in na lukis kan’anak mulumagq ti.” Mainatudiipin, maaq a

bunun 1 mapit’ia ka, asa tu anakin munba’av tinlukis ansagan mapulumagq,

na tudiipin haiza Lukis ispisdua mapit’ia na kaunun 1 tastulumaq tu bunun.

